
4 yanvar 2019-cu il, cümə4
20 Yanvar faciəsinin 29-cu ildönümünün 

keçirilməsi ilə bağlı tədbirlər planı təsdiqlənib
 � Azərbaycan 

Respublikası Prezidenti 
Administrasiyasının rəhbəri 
Ramiz Mehdiyevin sərəncamı 
ilə “20 Yanvar faciəsinin iyirmi 
doqquzuncu ildönümünün 
keçirilməsi ilə bağlı tədbirlər 
planı” təsdiq edilib.

Sənədə əsasən respublikanın 
şəhər və rayonlarında, idarə və 
təşkilatlarda 20 Yanvar hadisələrinin 
mahiyyətini əks etdirən konfrans, 
toplantı və mühazirələrin təşkili, 
20 Yanvar gününün Azərbaycanın 
suverenliyi, istiqlaliyyəti və ərazi bü-
tövlüyü uğrunda mübarizə rəmzi kimi 
qeyd olunması ilə bağlı tədbirlərin 
keçirilməsi, mədəniyyət ocaqlarında 
faciəyə həsr olunmuş tamaşaların, 
bədii və sənədli filmlərin nümayiş 
etdirilməsi nəzərdə tutulur.

Həmçinin dünya ictimaiyyətinin 
diqqətini bu faciəyə yönəltmək 
məqsədilə Azərbaycanın xa-
rici ölkələrdəki diplomatik 

nümayəndəlikləri və icmala-
rı vasitəsilə müvafiq tədbirlərin 
keçirilməsi, dünyanın aparıcı kütləvi 

informasiya vasitələrində, eləcə də 
televiziya kanallarında və internet 
şəbəkələrində 20 Yanvar hadisələri 

barədə müxtəlif dillərdə materialların 
hazırlanması və yayılmasının təmin 
olunması barədə tapşırıqlar verilib.

Tədbirlər planına əsasən, respub-
likanın bütün tədris müəssisələrində 
faciəyə həsr edilmiş xüsusi dərs 
keçiriləcək, 20 Yanvar hadisələri za-
manı şəhid olanların ailələrinə huma-
nitar yardımlar göstəriləcək, Şəhidlər 
xiyabanı ərazisində lazımi işlər apa-
rılacaq, faciə qurbanlarının xatirəsinə 
həsr olunan dini mərasimlər təşkil 
ediləcək.

Bundan başqa, sərəncamda 
paytaxt ictimaiyyətinin yanvarın 20-də 
Şəhidlər xiyabanına ziyarətinin təşkili, 
saat 12.00-da bütün ölkə ərazisində 
şəhidlərin xatirəsinin bir dəqiqəlik 
sükutla yad edilməsi, respublika-
nın şəhər və rayonlarında, kənd və 
qəsəbələrində 20 Yanvar faciəsinin 
iyirmi doqquzuncu ildönümü ilə 
əlaqədar hüzn əlaməti olaraq dövlət 
bayraqlarının endirilməsi və digər 
tədbirlər planlaşdırılır.

AZƏRTAC

AZƏRBAYCAN RESPUBLİKASI 
NAZİRLƏR KABİNETİNİN QƏRARI
№ 571       Bakı şəhəri, 28 dekabr 2018-ci il
“Azərbaycan Respublikasında büdcə 

təşkilatlarının sektor strateji planlarının 
hazırlanması Qaydası”nın təsdiq edilməsi 
haqqında

“Ortamüddətli xərclər çərçivəsinin hazır-
lanması Qaydası”nın təsdiq edilməsi haq-
qında” Azərbaycan Respublikası Preziden-
tinin 2018-ci il 24 avqust tarixli 235 nömrəli 

Fərmanının 2.4-cü bəndinin icrasını təmin 
etmək məqsədi ilə Azərbaycan Respublikası-
nın Nazirlər Kabineti QƏRARA ALIR:

“Azərbaycan Respublikasında büdcə 
təşkilatlarının sektor strateji planlarının 
hazırlanması Qaydası” təsdiq edilsin (əlavə 
olunur).

Novruz MƏMMƏDOV  
Azərbaycan Respublikasının Baş naziri 

Qeyd: Qərara edilmiş əlavələrin tam mətni ilə www.cabmin.gov.az və 
www.xalqqazeti.com saytlarında tanış ola bilərsiniz.

Bugünümüzün, 
sabahımızın təminatçısı

 � Prezident İlham Əliyev Dünya 
Azərbaycanlılarının Həmrəylik Günü və Yeni 
il münasibətilə Azərbaycan xalqına təbrikində 
2018-ci ilin respublikamız üçün uğurlu il 
olduğunu, bütün istiqamətlər üzrə müsbət 
nəticələr qeydə alındığını, Azərbaycanın 
güclü ölkə kimi dünya miqyasında özünü 
təsdiqlədiyini diqqətə çatdırıb. 

Təbrikdə ötən il 
ərzində qonşu ölkələrlə 
yaradılan əlaqələrin 
yüksək səviyyədə inkişaf 
etməsi, sosial-iqtisadi 
sahələrdə əməkdaşlığın 
güclənməsi nəticəsində 
bölgədə sabitliyin daha da 
möhkəmlənməsi xüsusi 
vurğulanıb. Eyni zaman-
da, dünyada gərginliyin, 
risklərin, təhdidlərin artdığı 
bir şəraitdə respublika-
mızda xalq-iqtidar birliyi 
sayəsində sabitliyin, əmin-
amanlığın hökm sürdüyü 
bildirilib.

Prezident İlham Əliyev 
təbrikində daha sonra 
deyib: “Bu il ölkəmizdə 
prezident seçkiləri keçiril-
mişdir. Azərbaycan xalqı 
bir daha mənə yüksək 
etimad göstərmişdir, 
mənim fəaliyyətimə yüksək 
qiymət vermişdir. Mən son 
15 il ərzində Prezident 
kimi çalışmışam ki, xalqa 
ləyaqətlə xidmət edim. 
Bundan sonra da çalışa-
cağam ki, Azərbaycanın 
inkişafı, Azərbaycanın 
gücləndirilməsi, xalqın 
rifahının artması üçün 
əlimdən gələni əsirgəməyim. 

Mənim bir amalım var: güclü 
Azərbaycan dövləti qurmaq 
və xalqa ləyaqətlə xidmət 
etmək”.

Xatırladım ki, dövlətimizin 
başçısının keçən il aprelin 
11-də ümummilli etimadı qa-
zanaraq yenidən Azərbaycan 
Prezidenti seçilməsi əslində, 
tam gözlənilən idi. Çünki ötən 
15 il ərzində respublikamızı 
tarixin bütün dövrlərinin ən 
möhtəşəm və qüdrətli dövləti 
səviyyəsinə yüksəltməyə 
müvəffəq olan liderin alterna-
tivsizliyi birmənalı ictimai rəy 
idi və xalqın seçimi bunu bir 
daha sübuta yetirdi.

Prezident İlham Əliyevin 
rəhbərliyi altında ötən illər 
ərzində möhtəşəm tərəqqi 
yolu keçən Azərbaycanda 
dövlətçilik daha da inki-
şaf edib, ölkəmizin siyasi 
və iqtisadi müstəqilliyi 
möhkəmlənib, dünyada 
liberal prinsiplərə əsaslanan 
iqtisadi model yaradılıb və 

uğurla gerçəkləşdirilib. Bu-
nunla bərabər respublika-
mızın həm qlobal miqyasda 
nüfuzu yüksəlib, həm də 
geoiqtisadi və geosiyasi 
oyunçuya çevrilib, əhalinin 
sosial rifahı getdikcə yax-
şılaşıb. Beləliklə, ulu öndər 
Heydər Əliyevin ideyaları 
layiqincə həyata keçiri-
lib. Hazırda Azərbaycan 
qlobal enerji və nəqliyyat 
layihələrinin nüfuzlu iştirak-
çısına, beynəxalq tədbirlər 
məkanına çevrilib. 

Bəli, məhz sadalanan 
uğurlar xalq-iqtidar birli-

yi sayəsində əldə olunub. 
Möhtərəm Prezidentimizin də 
qeyd etdiyi kimi, xalq-iqtidar 
birliyi bu gün Azərbaycanı 
qüdrətli dövlətə çevirib, 
respublikamız dünya miq-
yasında layiqli yer tuta bilib, 
dünyada çox böyük hörmətə, 
rəğbətə, dəstəyə malik olan 
bir ölkə kimi tanıdıb. 

İbrahimxəlil İBRAHİMOV,  
Azərbaycan 

Respublikasının 
Prezidenti yanında  

Dövlət İdarəçilik 
Akademiyasının dosenti

“Azərbaycanda inkişaf və tərəqqi 
üçün geniş imkanlar açılır” 

 � Prezident İlham Əliyevin Dünya 
Azərbaycanlılarının Həmrəylik Günü və Yeni 
il münasibətilə Azərbaycan xalqına bayram 
təbrikində səslənən dəyərli fikir və mülahizələr 
ölkə ictimaiyyətində, eləcə də xarici ölkələrdə 
yaşayan soydaşlarımız arasında dərin razılıq hissi 
ilə qarşılanıb. Vladivostokda fəaliyyət göstərən 
“Dostluq” – “Drujba” İctimai Təşkilatının sədri 
Ramiz Zeynalov telefonla bunları dedi: 

– Mən internet vasitəsilə 
Prezident İlham Əliyevin 
təbrikini dərin maraq-
la izlədim. Dövlətimizin 
başçısı haqlı olaraq qeyd 
etdi ki, onun amalı güclü 
Azərbaycan dövləti qurmaq 
və xalqa ləyaqətlə xidmət 
etməkdir. 

Bu səmimi sözlərdən 
böyük qürur duydum. Cənab 
Prezidentin liderliyi ilə son 
illər Azərbaycan həqiqətən 
ictimai-siyasi həyatın bütün 
sahələrində davamlı uğur-
lar əldə edib. Buna necə 
sevinməmək olar?! 

Təqdirəlayiq haldır ki, 

2018-ci ildə Azərbaycan 
üçün uğurlu olub, ölkəmiz 
bütün istiqamətlər üzrə 
sürətlə inkişaf edib. Ötən il 
Azərbaycanın beynəlxalq 
mövqeləri daha da 
möhkəmlənib. Xüsusən, 
Xəzər dənizinin hüquqi sta-
tusunun müəyyənləşdirilməsi 
böyük tarixi nailiyyət hesab 
olunmalıdır. 

Xüsusi vurğulamaq 
lazımdır ki, 2018-ci ildə 
Azərbaycan Dağlıq Qarabağ 
münaqişənin həlli işində çox 
ciddi mövqelərə malik oldu. 
Cənab Prezidentin vurğu-
ladığı kimi, Ermənistanda 

kriminal, xunta rejiminin 
çökməsi təcavüzkar dövlətin 
Azərbaycana qarşı apardığı 
işğalçılıq siyasətinin tam 
iflasıdır. 

Müstəqil Azərbaycanın 
iqtisadi imkanları ilbəil 
artır. Güclü iqtisadi poten-
sial Azərbaycanın müstəqil 
siyasətini şərtləndirən amildir. 
2018-ci ildə Azərbaycanın 
qeyri-neft sənaye sekto-
runda 9 faizdən çox artım 
olmuşdur. Bu, çox yüksək 
göstəricidir. 

Əminəm ki, yeni, 2019-
cu ildə xalqımızın uğurları 
daha da artacaq. O yerdə 
ki, sabitlik var, xalqla iqtidar 
arasında qarşılıqlı inam, 
etimad mövcuddur, orada 
inkişaf və tərəqqi üçün geniş 
imkanlar açılır. Azərbaycanın 
uğurlarının əsasında məhz 
bu mühüm amillər dayanır. 

Söhbəti qələmə aldı:  
M.HACIXANLI,  

“Xalq qəzeti” 

Güclü Azərbaycan dövləti qurmaq və 
xalqa ləyaqətlə xidmət etmək!

 � Bu günlərdə Prezident İlham Əliyevin 
Dünya Azərbaycanlılarının Həmrəylik Günü və 
Yeni il münasibətilə Azərbaycan xalqına təbriki 
xarici ölkələrdə yaşayan soydaşlarımıza böyük 
sevinc bəxş etdi. Dövlət başçımız bildirdi ki, 
2018-ci il Azərbaycan üçün uğurlu olub, ölkəmiz 
bütün istiqamətlər üzrə sürətlə inkişaf edib. Bu, 
hər birimizi qürurlandırdı. 

Cənab Prezidentin 
çıxışında diqqətimi ən çox 
cəlb edən ötən il keçiril-
miş seçkilər nəticəsində 

Azərbaycan xalqının ona 
yenidən etimad göstərməsi 
ilə bağlı söylədiyi fikirlər oldu. 
Bu da, əlbəttə, təsadüfi deyil. 

Çünki Azərbaycanın son 15 
ildə qazandığı bütün sosial-
iqtisadi uğurlar məhz Prezi-
dent İlham Əliyevin adı ilə 
bağlıdır. Daha vacibi isə onun 
qonşu ölkələrlə, xüsusən 
ərazicə və əhalisinin sayına 
görə ən böyük qonşumuz 
olan Rusiya ilə kifayət qədər 
səmərəli münasibət qurma-
sıdır. Bu il Prezident Vladi-
mir Putinin Azərbaycana, 
Prezident İlham Əliyevin 
isə bir neçə dəfə Rusi-
yaya səfərləri reallaşıb. 

Bütün bunlar, şübhəsiz ki, 
ölkələrimiz arasında etimadın 
möhkəmlənməsinə, Dağlıq 
Qarabağ probleminin həllinə, 
eyni zamanda, Rusiyada ya-
şayan soydaşlarımızın rahat 
fəaliyyətinə kömək edəcək. 

Möhtərəm Prezidentimiz 
deyib: “Mən son 15 il ərzində 
Prezident kimi çalışmışam 
ki, xalqa ləyaqətlə xidmət 
edim. Bundan sonra da ça-
lışacağam ki, Azərbaycanın 
inkişafı, Azərbaycanın 
gücləndirilməsi, xalqın 

rifahının artması üçün 
əlimdən gələni əsirgəməyim. 
Mənim bir amalım var: güclü 
Azərbaycan dövləti qurmaq 
və xalqa ləyaqətlə xidmət 
etmək”.

İnanırıq ki, cənab Pre-
zidentin bundan sonrakı 
fəaliyyəti də xalqımızın 
rifahının yüksəlməsinə səbəb 
olacaq. 

Bəkir MUSTAFAYEV,  
Rusiya, Bryansk şəhəri 

Çağırışçılar təntənəli surətdə müddətli 
həqiqi hərbi xidmətə yola düşürlər

 � “Azərbaycan Respublikası 
vətəndaşlarının 2019-cu il yanvarın 1-dən 30-
dək müddətli həqiqi hərbi xidmətə çağırılması 
və müddətli həqiqi hərbi xidmət hərbi 
qulluqçularının ehtiyata buraxılması haqqında” 
Azərbaycan Respublikası Prezidentinin 2018-
ci il 26 noyabr tarixli sərəncamının icrası ilə 
əlaqədar respublikamızın şəhər və rayonlarında 
çağırışçıların təntənəli surətdə hərbi xidmətə 
yola salınması mərasimləri başlanılıb.

Səfərbərlik və Hərbi 
Xidmətə Çağırış üzrə Dövlət 
Xidmətindən (SHXÇDX) 
AZƏRTAC-a bildiriblər ki, 
2001-ci ildə doğulmuş və 
çağırış gününədək (həmin 

gün də daxil olmaqla) 18 
yaşı tamam olmuş, habelə 
1984–2000-ci illərdə do-
ğulmuş, yaşı 35-dək olan, 
Azərbaycan Respublika-
sının Silahlı Qüvvələrində 

müddətli həqiqi hərbi xidmət 
keçməmiş, müddətli həqiqi 
hərbi xidmətə çağırışdan 
möhlət hüququ olmayan 
və ya müddətli həqiqi hərbi 

xidmətə çağırışdan azad 
edilməmiş Azərbaycan Res-
publikası vətəndaşları yan-
varın 1-dən 30-dək şərəfli 
borclarını yerinə yetirmək 

üçün müddətli həqiqi hərbi 
xidmətə yola düşürlər. 

Bu münasibətlə 
respublikamızın şəhər və 
rayonlarında yolasalma 
tədbirləri keçirilir. 

Tədbirlərdə rayon 
icra hakimiyyətlərinin 
nümayəndələri, Səfərbərlik 
və Hərbi Xidmətə Çağırış 
üzrə Dövlət Xidmətinin yerli 
idarə, şöbə və bölmələrinin 
şəxsi heyəti, şəhid ailələrinin, 
ictimaiyyətin təmsilçiləri, 
müharibə veteranları, çağı-
rışçılar və onların valideynləri 
iştirak edirlər.

Mərasimlərdə çı-
xış edənlər gənclərə 
hərbin sirlərinə dərindən 
yiyələnməyi, Vətənin 
keşiyində ayıq-sayıq da-
yanmağı və müqəddəs 
vəzifələrini ləyaqətlə yerinə 
yetirməyi arzulayırlar.

Deputat: 2018-ci ildə görülən işlər 2019-cu ildəki 
inkişafımız üçün yeni münbit əsaslar yaradıb

 � Prezident İlham Əliyevin Dünya Azərbaycanlılarının Həmrəylik Günü və Yeni il 
münasibətilə xalqımıza təbriki əslində 2018-ci ildə görülən işlər və 2019-cu ildə qarşıda 
duran vəzifələrlə bağlı bir növ qısa hesabat idi.

Təqdim olunan rəqəmlərdən və hesabatdan 
da göründüyü kimi, 2018-ci il xalqımız üçün bir 
sıra mühüm məsələlərlə bağlı əlamətdar olub. 
Yola saldığımız 2018-ci ili xarakterizə edən əsas 
cəhətlər onun sabit inkişaf ili kimi yadda qalması, 
bir sıra problemlərin həll edilməsi, eyni zamanda, 
Azərbaycanın beynəlxalq nüfuzunun daha da art-
ması və nəhayət, Ermənistan-Azərbaycan, Dağlıq 
Qarabağ probleminin həlli ilə bağlı yeni münbit 
şərtlərin ortaya çıxması olub. Əgər biz bu qısa 
ümumiləşdirməni bir qədər dərindən təhlil etməyə 
çalışsaq görəcəyik ki, ələ etdiyimiz bu nailiyyətlər 
2015-2017-ci illərdə ölkəmizdə həyata keçirilən 
konstitusion və institusional islahatlar sayəsində 
mümkün olmaqla 2018-ci ilin inkişaf şərtlərini 
formalaşdırıb. Yola saldığımız ilin aprel ayında 
keçirilən prezident seçkiləri və onun nəticələri isə 
reallaşdırılan islahatlara xalqın dəstəyinin ifadəsi 
olmaqla milli iradənin legitim əsaslar formalaşdı-
raraq Prezident İlham Əliyev tərəfindən həyata 
keçirilən siyasi kursun davam etdirilməsinin 
təminatçısı olub. Ona görə həm iqtisadi, həm də 
siyasi baxımdan heç də sadə olmayan beynəlxalq 
şərtlər içində Azərbaycan bu nailiyyətləri əldə edib.

Bu fikirləri AZƏRTAC-a açıqlamasında Milli 
Məclisin deputatı, “Yeni Azərbaycan” qəzetinin baş 
redaktoru Hikmət Babaoğlu bildirib.

Deputat qeyd edib ki, 2018-ci ildə Azərbaycanın 
həyata keçirdiyi bir sıra beynəlxalq layihələr başa 
çatıb və ölkəmiz üçün real gəlirlər gətirməyə 
başlayıb. Bunlar, ilk növbədə, Cənub Qaz Dəhlizi 
layihəsi çərçivəsində onun mühüm seqmenti olan 
TANAP-ın tikilib başa çatdırılması, eyni zamanda, 
ölkəmizin xaricdə ən böyük investisiyası hesab 
edilən “Star” neft emalı zavodunun açılışı olub. 
Bu layihələrin reallaşdırılması təkcə Azərbaycan 

üçün deyil, digər tərəfdaş ölkələr üçün də mühüm 
hadisəyə çevrilib, Avropanın enerji təhlükəsizliyi 
üçün mühüm alternativ kimi özünü təsdiq edib, eyni 
zamanda, Azərbaycan-Qərb münasibətlərində yeni 
etibarlı iqtisadi körpü rolunu oynamağa başla-
yıb. Bu, Türkiyə-Azərbaycan strateji müttəfiqliyini 
iqtisadi müstəvidə daha da dərinləşdirməklə hər iki 
tərəfin gücünü və nüfuzunu bir qədər də artırıb. 

Hikmət Babaoğlu əlavə edib ki, yadda qalan 
əsas iqtisadi hadisələrdən biri də Sumqayıt Kimya 
Sənaye Parkında inşaat kimyəviləri zavodunun 
açılışı olub. Bu zavod Azərbaycanda qeyri-neft 
ixracının xüsusi çəkisinin xeyli dərəcədə artmasını 
təmin edib. Ölkəmizdə çoxsaylı sənaye məhəllələri 
və aqrar sənaye kompleksləri tikilib istifadəyə 
verilib. Üzümçülüyün, pambıqçılığın, baramaçılığın, 
şərabçılığın, tütünçülük sənayesinin inkişafı ilə 
bağlı olduqca böyük işlər görülüb. Bu işlər 2019-cu 
ildəki inkişafımız üçün yeni münbit əsaslar yaradıb 
ki, əslində bu da yeni ildə əldə edəcəyimiz uğur-
lar üçün baza rolunu oynayacaq. Sosial sahədə 
çox böyük işlər görülüb. Əhalinin aztəminatlı 
təbəqəsinin problemləri daim diqqət mərkəzində 
saxlanılıb, şəhid ailələrinə birdəfəlik müavinətlərin 
verilməsinə başlanılıb və bu proses davam edir. 
Qaçqın və məcburi köçkün ailələrinə təkcə 2018-ci 
ildə 5800 mənzil verilib ki, bu da rekord göstərici 
hesab oluna bilər.

Deputat bildirib ki, yola saldığımız il 
Azərbaycanın beynəlxalq nüfuzunun artması ili 
kimi də səciyyələndirilə bilər. Beynəlxalq uğurlar 
sırasında, ilk növbədə, Azərbaycanın Avropa İttifaqı 
ilə imzaladığı Tərəfdaşlığın Prioritetləri sənədinin 
paraflanmasını qeyd etmək olar. Bu sənəddə 
ölkəmizin ərazi bütövlüyü və sərhəd toxunulmazlı-
ğının Avropa İttifaqına üzv olan dövlətlər tərəfindən 

bir daha dəstəklənməsi və qəbul edilməsi əksini 
tapıb. İkinci mühüm nailiyyət Xəzər dənizinin hüqu-
qi statusu ilə bağlı hüquqi Konvensiyanın imza-
lanması sayıla bilər ki, bu da Azərbaycanın xarici 
siyasətini uzun illərdir məşğul edən məsələlərdən 
biri idi. Konvensiyanın imzalanması Xəzər 
hövzəsində qarşılıqlı inteqrasiyanın təmin edilməsi 
və mövcud resursların koordinasiyalı və səmərəli 
istifadə edilməsi baxımından olduqca mühümdür. 
Bu Konvensiya Xəzər hövzəsində yeni cəlbedici 
iqtisadi təmərküzləşmə yaradacaq ki, bu da tu-
rizm, mədəni və humanitar sahələrdə yeni inkişaf 
perspektivlərini formalaşdıracaq. Ən əsas məsələ 
isə heç şübhəsiz, işğalçı Ermənistanın küncə sıxış-
dırılması, erməni təxribatına qarşı bir neçə uğurlu 
hərbi əməliyyatın keçirilməsi oldu ki, bu da 2019-
cu ildə problemin həllinə yeni fəal impulslar daxil 
etdi. Ona görə də 2018-ci ilə müxtəlif aspektlərdən 
baxanda olduqca uğurlu bir il kimi yadda qaldı.

AZƏRTAC


